
líd . 57. Frumvarp

til laga um sjerstakt læknishjerað i Ólafsfirði í Eyjafjarðarsýslu.

Flutningsm.: Stefán Stefánsson og E inar  Árnason.

Ólafsijörður í Eyjafjarðarsýslu skal vera sjerstakt læknishjerað.

Fylgi8hjal.

Háttvirta Alþingi!
þ au  eru orðin mörg árin, sem við Ólafsfirðingar höfum orðið að búa við 

erfiða aðstöðu, hvað samgöngur snertir, svo á landi sem sjó, og sá skaði, er 
af því hefir leitt, mjög tilfinnanlegur á ýmsum sviðum, en þungbærasta  áhyggju- 
efnið hefir það> verið og er fyrir þessa sveit, hve afar-erfitt það er, og alloft 
ómögulegt dögum og jafnvel vikum saman, að vitja læknis.

Milli Ólafsfjarðar og Svarfaðardals er h á r  fjallgarður, venjulegast illur yfir- 
ferðar vegna fannkyngi og jafnvel snjóflóðahætfu, og svo vegleysu að sumrinu, 
en nyrsti oddi þessa fjallgarðs er hinn svo nefndi Ólafsfjarðarmúli, sem er stand- 
bjarg og gengur i h a f  út. Sjóleiðin er þvi ekki síður torsótt og hættuleg, þar sem 
yfir opið h af  er að sækja til Svarfaðardals (þar, sem læknirinn er búsettur), en 
brim og brotsjór bjer inni á firðinum, oft um lengri tíma, svo ekki verður út 
komist, og alla vjelbáta verður að setja á land jafnvel i októberm ánuði.

Fólksfjöldi er nú  orðinn svo mikill — um  600 m anns  — að þessar afar-erfiðu 
og hættulegu læknisferðir kom a svo oft fyrir, að ekki er lengur við slíkt ástand 
unandi, enda þráfaldlega að engan veginn er mögulegt að geta notið læknishjálpar, 
og er það tilfinnanlegra en frá verði skýrt.

Um kostnaðarhlið  þessa máls er það svo, að læknisvitjun kostar jafnaðar- 
Iega alt upp undir  100 kr., og er því auðsætt, hversu þetta er afar-erfitt fyrir 
allan almenning. E n  það er þó engan veginn kostnaðurinn , sem bjer skiftir mestu, 
heldur það hörmulega ástaud, að geta á hverri s tundu búist við því, að ekki sje 
mögulegt, hversu mikið sem menn vilja i sö lurnar leggja, að vitja læknis, þótt 
líf m anns  liggi við.

Úr þessu getur ekki bætt s ty rkur til læknissóknar, eður ön n u r fjárfram- 
lög í þvi skyni, heldur það eitt, að lœknir sje hjer búseltur, að sveitin eigi þann 
mann ávalt hjá sjer, sem megi leita til, þegar knýjandi nauðsyn ber að höndum ; 
það er hið eina úrræði, sem greiðir ú r  þessu alvörum áli, og ekkert annað.



Það er því innileg ósk vor Ólafsfirðinga til hins háa  Alþingis, að það 
ákveði með lögum sjerstakt lceknishjerað fgrir ólafsfjörð.

Til sam an b u rð ar  og jafnframt skýringar á því, hve eðlileg og jafnframt 
rjettmæt ósk vor er, viljum vjer benda á, að löggjafarvaldið hefir álitið óumflýj- 
anlegt, að Ólafsfjörður væri sjerstakt prestakall, vegna h in n a r  afar-örðugu afstöðu 
við að ra r  sveitir, og eruin vjer því mjög þakklátir  fyrir það, en að fullkomlega 
viðurkendri þeirri nauðsyn, b ikum  vjer ekki við að telja þessa ósk vora, um að 
bjer sje ákveðið sjerstakt læknisbjerað, margfalt nauðsynlegri, og berum  það traust 
til alira góðra m anna, að þeir líli svo á.

Ólafsfirði, 20. maí 1919.

Undirr. 149 alþingiskjósendur.


